
SEMINAR AOL MANTAPKAN KAEDAH PELAPORAN LEBIH BERKESAN

UUM ONLINE: Sebagai persediaan menghadapi lawatan Peer Review Team (PRT) AACSB yang

dijadualkan pada Oktober ini sehingga awal November, Unit Akreditasi AACSB UUM telah
menganjurkan Seminar Assurance of Learning (AOL) menerusi Webex, baru-baru ini.

Dirasmikan Timbalan Naib Canselor (Akademik dan Antarabangsa), Prof. Dr. Shahimi Mohtar
berkata, UUM telah mendapat pengiktirafan The Association to Advance Collegiate Schools of
Business's (AACSB) pada 2016 dan akan menjalani penilaian semula pada tahun ini oleh Peer
Review Team (PRT).

Menurutnya, seminar ini adalah bagi membolehkan semua pihak terlibat dapat membiasakan diri
dengan sistem dan hasil jaminan pembelajaran tersebut dengan memantapkan kaedah pelaporan
yang lebih berkesan.

Katanya, seminar itu juga adalah bagi memastikan penggunaan laporan AOL untuk meningkatkan
pembelajaran pelajar secara berterusan dan membangunkan budaya Penambahbaikan Kualiti
Berterusan (CQl).



"AACSB merupakan badan pentauliahan global untuk sekolah perniagaan yang paling berprestij di
dunia. Apabila menerima pengiktirafan akreditasi antarabangsa itu bermaksud sekolah siswazah
UUM ini adalah antara 5 peratus sekolah terbaik dunia, sekali gus meletakkan UUM setaraf dengan
sekolah perniagaan terbaik di seluruh dunia.

"Di samping itu, kita ingin memastikan pencapaian hasil pembelajaran melalui penilaian AoL yang
sistematik, memastikan kemajuan pelajar melalui perkhidmatan sokongan yang sesuai dan
memastikan ahli fakulti mendapat sokongan yang mencukupi untuk menyampaikan sesi pengajaran
yang efektif," katanya.

Beliau berkata, dengan adanya Seminar AOL itu diharapkan semua ahli akademik dan pihak terlibat
mendapat manfaat dalam menjalani proses AOL tersebut.

AACSB yang ditubuhkan pada 1916 adalah badan akreditasi antarabangsa yang tertua untuk
sekolah perniagaan di universiti yang menawarkan program Sarjana Muda, Sarjana dan Doktor
Falsafah dalam bidang perniagaan dan perakaunan.

Disclaimer: This e-mail (including any attachments) may contain confidential information. If you are not the
intended recipient, you are hereby notified that any review, distribution, printing, copying or use of this e-
mail is strictly prohibited. If you have received this e-mail in error, please notify the sender or Universiti
Utara Malaysia (UUM) immediately and delete the original message. Opinions, conclusions and other
information in this e-mail that do not relate to the official business of UUM and/or its group of companies
shall be understood as neither given nor endorsed by UUM and UUM accepts no responsibility for the

same. All liability arising from or in connection with computer viruses and/or corrupted e-mails is excluded
to the fullest extent permitted by law.



